
2025-yil  “25”-iyun                     240-son                                           Toshkent shahri

Kasbiy ta’lim tashkilotlarida 2025/2026 o‘quv yili uchun qabul jarayonlarini 
tashkil etish to‘g‘risida

O‘zbekiston Respublikasi Prezidentining “Kasbiy ta’limda malakali kadrlar
tayyorlash tizimini yanada takomillashtirish va xalqaro ta’lim dasturlarini joriy qilish
chora-tadbirlari to‘g‘risida” 2024-yil 16-oktabrdagi PF–158-son Farmoni, Vazirlar
Mahkamasining “O‘zbekiston Respublikasining professional ta’lim muassasalariga
o‘qishga qabul qilishni tashkil etish chora-tadbirlari to‘g‘risida” 2020-yil
11-noyabrdagi 715-son qarori ijrosini ta’minlash hamda kasbiy ta’lim tashkilotlariga
2025/2026 o‘quv yili qabul jarayonlarini tashkil etish maqsadida 

BUYURAMAN:

1. 2025/2026 o‘quv yili uchun kasbiy ta’lim tashkilotlariga (keyingi o‘rinlarda-
texnikumlar) abituriyentlarni qabul qilish quyidagi imtihon shakllarida:

a) Abu Ali ibn Sino nomidagi Jamoat salomatligi texnikumlariga (keyingi
o‘rinlarda – tibbiyot texnikumlari) o‘rta va o‘rta maxsus kasbiy ta’lim dasturlariga
kunduzgi ta’lim shakli bo‘yicha o‘qishga qabul qilishda kirish imtihonlari
O‘zbekiston Respublikasi Prezidentining 2024-yil 24-maydagi PF-81-son Farmoniga
asosan “avval test, so‘ng tanlov” tamoyiliga muvofiq o‘tkazilishi; 

Bunda tibbiyot texnikumlariga abituriyentlarni qabul qilish “avval test, so‘ng
tanlov” tamoyili asosida to‘plagan ballaridan kelib chiqib quyidagi ketma-ketlikda
amalga oshiriladi:  

asosiy fanlar blokini biologiya va kimyo yoki kimyo va biologiya etib tanlagan
abituriyentlar jami to‘plagan ballari bo‘yicha;

asosiy fanlar blokida biologiya yoki kimyo fanlari bo‘lmagan abituriyentlar
majburiy fanlar (ona-tili, matematika, O‘zbekiston tarixi) bloki bo‘yicha to‘plagan
ballari asosida tibbiyot texnikumlari va ulardagi mutaxassisliklarni tanlashi mumkin. 

b) texnikumlarga (tibbiyot texnikumlarining kunduzgi ta’lim shakli bundan
mustasno) kamida umumiy o‘rta ma’lumot negizida boshlang‘ich, o‘rta va o‘rta
maxsus kasbiy ta’lim dasturlari bo‘yicha (kunduzgi, kechki va dual ta’lim shakllariga)
abituriyentlarning hujjatlarini qabul qilish Vazirlikning “my.edu.uz” platformasi
orqali 2025-yilning 10-avgustdan 10-sentabrga qadar (shu kuni ham) amalga
oshiriladi. 



Bunda abituriyentlarni texnikumlarning kunduzgi va kechki ta’lim shakllariga
kirish imtihonlari belgilangan tartibda yozma imtihon shaklida tashkil etiladi. 

2. Abituriyentlarning “avval test, so‘ng tanlov” tamoyiliga muvofiq to‘plagan
ballari bilan Abu Ali ibn Sino nomidagi Jamoat salomatligi texnikumlarining tanlash
imkoniyati bo‘lgan mutaxassisliklar ro‘yxati ilovaga muvofiq tasdiqlansin.

3. O‘zbekiston Respublikasi Prezidentining “Kasbiy ta’limda malakali kadrlar
tayyorlash tizimini yanada takomillashtirish va xalqaro ta’lim dasturlarini joriy qilish
chora-tadbirlari to‘g‘risida” 2024-yil 16-oktabrdagi PF–158-son Farmoniga muvofiq
texnikumlarga dual ta’lim shaklida abituriyentlarni qabul qilish ish beruvchilar bilan
tuzilgan shartnomalar asosida to‘g‘ridan-to‘g‘ri amalga oshirilishi ma’lumot uchun
qabul qilinsin. 

4. Qoraqalpog‘iston Respublikasi Oliy ta’lim fan va innovatsiyalar vazirligi,
viloyatlar va Toshkent shahar oliy ta’lim, fan va innovatsiyalar boshqarma boshliqlari,
texnikum direktorlari: 

2025/2026 o‘quv yili uchun texnikumlarga qabul qilish jarayonlari hamda
belgilangan imtihon shakllari bo‘yicha abituriyentlarni xabardor qilish yuzasidan
zaruriy chora-tadbirlarni ishlab chiqsin;

har bir texnikum tomonidan 2025/2026 o‘quv yili uchun o‘qishga qabul qilish
bo‘yicha e’lonlar va targ‘ibot materiallarini tayyorlanishini va bitiruvchilarga
yetkazilishini ta’minlasin;

umumta’lim maktablarining 9-sinf bitiruvchilari uchun boshlang‘ich kasbiy
ta’lim dasturlari bo‘yicha kunduzgi va dual ta’lim shakllariga abituriyentlarni
2025-yilning 1-iyuldan 20-iyulga (shu kuni ham) qadar Vazirlikning “my.edu.uz”
platformasi orqali qabul qilinishini nazorat qilsin. 

5. Axborot-kommunikatsiya texnologiyalarini joriy etish  va raqamlashtirish
boshqarmasi (X. Sultonov), Raqamli ta’lim texnologiyalarini rivojlantirish
markazi (U. Qurbonov) bilan birgalikda:

2025-yil 15-sentabrga qadar texnikumlarga kirish uchun hujjatlarini onlayn
topshirishga mo‘ljallangan “my.edu.uz” elektron platformasining uzluksiz ishlashi
bo‘yicha barcha texnik choralarini ko‘rsin;

qabul jarayonlari boshlanguniga qadar texnikumlarda abituriyentlarning
hujjatlarini ko‘rib chiqishga mas’ul xodimlar uchun tegishli profillar yaratib bersin;

arizalarni qabul qilish tizimlari uchun sunʼiy intellektga asoslangan chat-bot
faoliyatini tashkil etsin;

axborot tizimlarini texnik qoʻllab-quvvatlash hamda takomillashtirishga jalb
etilgan Raqamli ta’lim texnologiyalarini rivojlantirish markazi xodimlarini o‘z
mablag‘lari hisobidan ragʻbatlantirish choralarini koʻrish bo‘yicha Rahbariyatga taklif
kiritsin.

6. Kasbiy ta’lim tizimini rivojlantirish departamenti (U. Alijonov):
uch kun muddatda texnikum direktorlari ishtirokida qabul jarayonlarini tashkil

etish tartib qoidalari bo‘yicha onlayn seminar tashkil etsin;



texnikumlarga qabul jarayonlarini muvofiqlashtirish va hududlar bo‘yicha
zaruriy ma’lumotlarni umumlashtirib borsin. 

7. Bilim va malakalarni baholash agentligi (M. Karimov):

tibbiyot texnikumlarida qabul “avval test, so‘ng tanlov” tamoyiliga muvofiq
amalga oshirilishini inobatga olgan holda, 2025/2026 o‘quv yili uchun oliy ta’lim
tashkilotlariga qabulning yakuniy natijasi e’lon qilinganidan so‘ng abituriyentlar
my.uzbmb.uz veb-sayti orqali 10 kun davomida tibbiyot texnikumlarini hamda
mutaxassisliklarini tanlash imkonini yaratsin;

abituriyentlarning tibbiyot texnikumlariga o‘qishga tavsiya etilgani yoki
etilmagani bo‘yicha belgilangan tartibda tasdiqlangan tanlov natijasini
mutaxassisliklarni tanlash to‘liq yakunlangandan so‘ng bir hafta muddatda e’lon
qilsin hamda natijalar bo‘yicha statistik ma’lumotlarni Vazirlikka taqdim etsin.

8. Axborot xizmatlari bo‘limi (N. Abduqunduzova) abituriyentlarni
texnikumlarga 2025/2026 o‘quv yili uchun qabul qilish jarayonlari bo‘yicha
yangiliklarni ommaviy axborot vositalarida yoritish ishlarini tashkil etsin.

9. Mazkur buyruqning ijrosini nazorat qilish vazirning birinchi o‘rinbosari
Sh. Daliyev zimmasiga yuklansin.

Vazir K. Sharipov

Hujjat haqiqiyligini mobil qurilma 
yordamida QR- kodni skaner qilish 
orqali tekshirish mumkin

IJRO.GOV.UZ тизими орқали ЭРИ билан тасдиқланган, Ҳужжат коди: FM71597662



Oliy taʻlim, fan va innovatsiyalar vazirining 
2025-yil 25-iyundagi  240-son buyrug‘iga 

ilova 
 
 

Abituriyentlarning “avval test, so‘ng tanlov” tamoyiliga muvofiq to‘plagan 
ballari bilan Abu Ali ibn Sino nomidagi Jamoat salomatligi texnikumlarining 

tanlash imkoniyati bo‘lgan mutaxassisliklar 
RO‘YXATI 

 
Mutaxassislik 

kodi Mutaxassislik nomi Ta’lim shakli 

50910403 Sanoat farmatsiyasi kunduzgi 

50910402 Farmatsiya kunduzgi 

50910206 Tibbiy radiologiya kunduzgi 

50910205 Funksional diagnostika ishi kunduzgi 

50910204 Davolash ishi kunduzgi 

50910203 Hamshiralik ishi kunduzgi 

50910102 Stomatologiya ishi kunduzgi 

40920102 Tibbiy-ijtimoiy ish kunduzgi 

40910302 Tibbiy profilaktika ishi kunduzgi 

40910206 Tibbiyot brigadasi hamshirasi kunduzgi 

